
PRESENTACION

Esta unidade didactica denominada “A poboacién” forma parte da materia obrigatoria
“Ecoloxia I” impartida no primeiro semestre do 32 curso do Grao de Bioloxia. A
unidade céntrase nas duas primeiras epigrafes denominadas “A poboacién como
unidade de estudo” e “Dinamica de poboacidns” xa que son os mais extensos do
programa. O concepto de poboacidn e a sUa importancia tratase dentro da ecoloxia
dun xeito transversal. En primeiro lugar faise unha introducién 4 poboacién como
unidade de estudo e os métodos empregados para medir o seu crecemento e asi
poder entender as suas dinamicas temporais e espaciais. A continuacién estudanse
as interaccions dos organismos entre eles e tamén co seu entorno para analizar que
consecuencias poden ter nas poboacidns. Polo tanto, a divisién da materia en cinco
unidades didacticas é arbitraria xa que todas elas en maior ou menor medida estan
interrelacionados entre si.

1. Xustificacion da unidade didactica no contexto da materia e da titulacion

Figura 1. Esquema da Unidade Didactica e as actividades derivadas da mesma
dentro da materia de Ecoloxia I.

O cofiecemento de variables estruturais e demograficas dunha poboacidn,
concretamente abundancias, densidades relativas, taboas de vida, taxas de
natalidade e mortalidade, supervivencia, etc., é fundamental para o recofiecemento
e diagndstico dun ecosistema. Asi mesmo, todos estes conceptos facilitan o
cofiecemento da estrutura, composicion, diversidade ou cobertura da poboacion que
0 mesmo tempo controla a sta evolucidn no tempo. Esta unidade didactica persegue
o seu desenvolvemento como clases expositivas, practicas de campo e laboratorio e
posteriormente como seminarios, o que tera unha serie de vantaxes didacticas desde
o punto de vista dos alumnos. Entre elas esta lograr unha maior vinculacion entre a
parte tedrico-expositiva e interactiva da programacion existente; e en segundo lugar,
lograr unha maior implicacién dos alumnos ao utilizar datos obtidos por eles mesmos
4 hora de abordar gran parte do temario de Ecoloxia I.

— AV

2. Duracion e destinatarios

Esta unidade didactica, dirixida os estudantes de 3° curso do Grao en Bioloxia, forma
parte da materia Ecoloxia | que consta de 6 créditos ECTS. As horas correspondentes
a esta unidade repartense da seguinte maneira:
— Traballo presencial: 13 h.
— Docencia expositiva: 4 h.
— Practicas de campo: 5 h.
— Seminarios: 2 h.
— Practicas de ordenador: 1 h.
— Practicas de laboratorio: 1 h.
— Traballo auténomo (estudo, tratamento de datos, tarefas, etc.): 7h

OBXECTIVOS

Obxectivos xerais da materia:

— Cofiecemento dos conceptos, métodos e resultados relevantes nas
materias que trata esta materia: a ECOLOXIA FISIOLOXICA e a ECOLOXIA
DE POBOACIONS.

— Reunir datos, informacién e resultados relevantes; interpretalos e obter
conclusiéns; e emitir informes razoados sobre problemas relacionados
co ambito competencial de esta materia, facendo uso adecuado da
terminoloxia ecoldxica.

— Aplicar os cofiecementos tedrico-practicos adquiridos e as capacidades
de analises, sinteses e abstraccidon no recofiecemento, a definicion e
a formulaciéon de problemas ambientais e ecoldxicos, e na procura de
soluciéns académicas ou profesionais.

— Aumentar a capacidade de estudar e aprender -de forma auténoma
e eficaz- no futuro novos cofiecementos e técnicas nesta e noutras
disciplinas cientifico-tecnoldxicas.

— Adquirir un conxunto de cofiecementos ecoldxicos basicos, presentando
os principios ecoloxicos relativos aos factores ecoldxicos, aos organismos,
as poboacions e 3s interaccidns, que son a base para comprender os
procesos da biosfera.

— Aprender a manexar a terminoloxia ecoldxica con precisién, dominando o
vocabulario basico da disciplina.

— Potenciar a capacidade de inter-relacién, practicamente imprescindibel
para interiorizar os conceptos propios da ecoloxia, pofiendo de relevo a
importancia das inter-conexidns entre os compofientes dos ecosistemas.

— Entender que os ecosistemas son sistemas complexos, que funcionan
como unidades integradas, existindo multiples causas que xeran a sua
estrutura e funcionamento.

— Percibir o impacto humano na biosfera e fomentar a concienciacién con
respecto a problematica ecoldxica e ambiental actual.

—— AV

Obxectivos especificos da Unidade Didactica:

1. Calcular a densidade dunha poboacién.

2. Calcular os patrdns espaciais que comporfien as comunidades.

3. Caracterizar a estrutura dunha poboacién.

4. Calcular tdboas de vida estaticas e dindmicas co paso do tempo.

5. Calcular curvas de supervivencia para especies dominantes estudadas.

Estes obxectivos especificos da presente unidade didactica axudan a acadar parte
dos obxectivos xerais da materia:

Figura 2. Relacion dos obxectivos da unidade didactica
cos obxectivos xerais da materia

METODOLOXIA

A teoria desenvolverase en catro clases expositivas de 60 minutos cada unha nas
cales se proxectard unha presentacion que servira de guia @ exposicién da teoria.
Para o seguimento das devanditas clases, os estudantes disporan dun material
didactico —basicamente esquemas e resumos cos conceptos fundamentais— que
poderan obter a través da USC virtual.

— S %

Para o desenvolvemento da practica de campo, os alumnos desprazaranse
ata espazo da Selva Negra no Monte Pedroso de Santiago de Compostela, préximo a
Facultade de Bioloxia da USC. Ali dividiranse en grupos (3-5 persoas) e recolleran os
datos de campo necesarios para despois realizar as tarefas presentadas na materia.

Os seminarios dedicaranse 4 exposicion dos métodos basicos de obtencién e
analise de datos ecoldxicos a nivel de poboacions, asi como a resolucion, por parte
do alumno, de cuestidns e problemas relativos as practicas de campo realizadas.

Nas practicas de ordenador farase unha introducién dos conceptos tratados
na UD sobre os que posteriormente se traballarda empregando unha folla de calculo
para a resolucion de exercicios.

Nas practicas de laboratorio abordarase o manexo dos métodos de laboratorio
que permitan familiarizarse coa forma de traballo habitual na materia. Os guidns
facilitados 6 comezo das practicas inclden a informacidn necesaria para poder seguir
de forma ordenada e clara o desenvolvemento do experimento proposto para asi
visualizar mellor os conceptos explicados anteriormente.

CONTIDOS

1. Densidade poboacional
1.1. Definicion

Numero de organismos por unidade de area ou por unidade de volume.

1.2. Conceptos relacionados

Abundancia, denso-dependencia, factores de mortalidade, regulacion
poboacional.

1.3. Xustificacion

Adensidade poboacional é unadasvariables centrais no estudo dos parametros
poboacionais e as técnicas demograficas. E resultante dos cambios na abundancia
producidos polos nacementos, as inmigraciéns, as mortes e as emigracions.

1.4. Desenvolvemento

A pesar da sinxeleza da sua definicidn, os problemas na sua estima poden
provir da existencia de organismos modulares (vs. organismos unitarios) como
moitas plantas herbdceas e arbores, que poden atoparse unidas por conexions
subterraneas, constituindo entidades cldnicas a pesar de parecer plantas illadas
na o superficie. Moitos animais como os corais, hidrozoos e briozoos son tamén
modulares. Estes organismos estaran constituidos por un numero variable de
modulos. Nestes casos a solucidn sera tomar decisidns arbitrarias (p.e. empregar o

numero de pés dunha especie arbdrea como unidade de medida na que se basea a
estimacién da densidade) ou directamente estimando a biomasa en lugar do nimero
de individuos. A medida da densidade pode ser absoluta (p.e. nimero de individuos
por m?) ou densidade relativa (ao comparar areas do mesmo tamafio). As medidas de
densidade absoluta realizaranse mediante ddas aproximaciéns: i) Censos ou calculos
totais. E posible unicamente en organismos sésiles (p.e. plantas, rotiferos ou algtns
invertebrados do intermareal como os percebes, os mexilléns, et.) e raramente en
grandes vertebrados que postan unha elevada territorialidade, que se agrupen en
zonas de crias ou sexan de gran tamafio e ocupen grandes zonas abertas. i) Métodos
de mostraxe (con unidades de mostra), contando unha pequena parte da poboacién
e usandoa para estimar o total. Empregaranse cadrados de mostraxe ou métodos
de captura e recaptura. Un problema engadido a estimaa da densidade absoluta é
a conveniencia de realizar unha correccion da superficie estudada pola pendente,
para expresar os resultados obtidos por unidade de superficie proxectada. Para as
medidas de densidade relativa, empregaranse variables que sexan relativamente
constantes pero que non tefian unha relacién cofiecida co tamafio poboacional.
Obteranse indices de abundancia como poden ser os resultados dos trampeos, o
numero de rastros (feces, pegadas, etc.), etc. Finalmente pddese definir a densidade
ecoldxica como o nimero de individuos por unidade de habitat (espazo dispofiible).

2. Patrons espaciais

2.1 Definicion

Distribucién da localizacidon espacial, a pequena escala, dos individuos en
poboacions sésiles.

2.2. Conceptos relacionados

Heteroxeneidade ambiental, Competencia, Depredacion, Reproducion
asexual.

2.3. Xustificacion

Os patréns espaciais son a consecuencia da descontinuidade de determinadas
variables ambientais (que poden xerar zonas de agregacion de individuos) e da
existencia de interaccidn bidticas tales como: i) a competencia intra e inter-especifica,
gue mediante 4 apropiacion do espazo para o seu uso exclusivo xerara distribucions
regulares; e ii) a depredacién, que de acordo co modelo de Janzen- Connell (Janzen,
1970; Connell, 1971) xera igualmente estruturas regulares (os patdxenos poderan
actuar da mesma forma). A reproducidn asexual (mediante “porbaixa” ou xeracién
de “ramets”) ou sexual (aumento de densidade de sementes en determinadas areas)
poderan xerar distribucions agrupadas dos individuos dunha determinada especie.

2.4. Desenvolvemento

Obsérvanse tres tipos de distribucidns: aleatoria, uniforme (ou regular) e en
grupos (agregados ou “cluster”). Como distribucidn aleatoria entendemos aquela
en a que os individuos dunha poboacién tefien a mesma probabilidade de ocupar
calquera posicion no espazo (os individuos ignéranse). Nunha distribucién regular,
os individuos apareceran uniformemente espazados (os individuos repélense
entre si). Finalmente, nunha distribucién en grupos, os individuos tefien maiores
probabilidades en localizarse preto doutros individuos (os individuos atraense
entre si).

Figura 3. Distribucions espaciais das poboacions

Unha forma sinxela de abordar a descricién da distribucion espacial é a través dun
indice de dispersion (Southwood, 1978): s?/x (onde s? é a varianza do valor para cada
cuadricula e x a stia media). Se os valores se aproximan a 1, considérase a estrutura
espacial aleatoria, valores proximos a 0 indican unha estrutura espacial uniforme,
mentres que os valores maiores a 1 interprétanse con distribucidns agregadas.

3. Estrutura de idades
3.1. Definicidn

E a cantidade ou proporcién de individuos que hai en cada unha das diferentes
clases de idade dunha poboacion.

3.2. Conceptos relacionados

Estima da idade dun organismo, Clases de idade, Didmetro a altura do peito
(DBH), Individuo dominante, Estrutura vertical.

3.3. Xustificacion

O cofiecemento da densidade dunha poboacién, ou da sua estrutura espacial,
non proporciona informacion sobre as caracteristicas dos individuos que a compofien.
Dentro da poboacion os individuos poden ser diferentes uns doutros, por exemplo,
respecto as suas idades. No caso das plantas é dificil determinala polo que debe
estimarse indirectamente empregando algunha medida indicadora (p.e. o didmetro).

3.4. Desenvolvemento

Cando se usa o didmetro dunha arbore como indicador da sua idade asumese
que este aumenta coa sUa idade, é dicir, a maior didametro mais vello serd. Nunha
mesma especie a distribucion de didmetros pode variar en funcion de onde esta
localizada a poboacidn, tal e como mostran os graficos seguintes.

Figura 4. Distribucion de diametros de duas poboacions de Quercus robur

100 80
Quercus robur Quercus robur
g 80 - Localidade 1 60 Localidade 2
3 60
.% 40
£ 40
o
o 20
o 20
c
0 0
o o o o o o o o o o
o iy 0 ~ Q i iy N N D
< o o o o < o o o o
~N < o 0 ~N < (=) 0
Clases de diametro (cm) Clases de diametro (cm)

Con todo, é cofiecido que a relacidn directa entre a idade e o didmetro dunha
arbore s6 pode aplicarse a individuos que sexan dominantes dentro da poboacidn,
de modo que é posible que nela existan individuos da mesma idade que o individuo
dominante pero que presenten un didmetro moito menor.

Por outra banda, é posible empregar outras medidas indicadoras sinxelas para
obter mais informacién da poboacién estudada. Por exemplo, a altura das arbores
permitenos coflecer como e a estrutura vertical dun bosque que é un factor de
grande importancia pois determinard a cantidade de radiacién que pode chegar ao
solo. Na seguinte figura méstrase a diferente estrutura vertical de duas poboacion
de Q. robur.

Figura 5. Distribucion de alturas de duas poboacions de Quercus robur

4. Taboas de vida
4.1. Definicion

Descricidn da estrutura demografica das poboaciéns en base aos valores de
mortalidade, supervivencia e esperanza de vida asociados con cada clase de idade ou
estado de desenvolvemento.

4.2. Conceptos relacionados

Estrutura de idade, Curva de Supervivencia, Matriz de Leslie.

4.3. Xustificacion

As tdboas de vida son resumos dos patrons de supervivencia dunha poboacion
especificos para cada idade. A sia importancia reside no feito de que pode responder
cuestidns tan importantes para unha poboacién como: é alta a mortalidade entre os
xuvenis? é maior a taxa de mortalidade dos adultos que a dos mozos?

4.4 Desenvolvemento

Existen tres tipos basicos de taboas de vida:

— DINAMICA: rexistrase o destino dun grupo de individuos, todos nacidos
dentro dun mesmo curto periodo de tempo, dende o nacemento ata a
morte. (p.e. para os individuos nacidos en 1953).

— COMPOSTA: considérase unha cohorte a distintos organismos nacidos en
distintos periodos de tempo en vez de nun mesmo momento. (p.e. para os
organismos nacidos nos anos 70).

— ESTATICA (ou especifica no tempo): constriese recollendo mostras da
poboaciéon de forma que se cofieza a distribucion de clases de idade nun
Unico periodo de tempo. A mostraxe de cada clase de idade faise de xeito
proporcional a sua representatividade numérica dentro da poboacion e
que as taxas de nacemento e mortalidade son constantes. Son as mais
comuns.

Figura 6
Taboa de vida estatica do esquio
gris Scirius carolinensis

n ny Ix dx qx
" 530 1,0 371 07
159 03 79 05
1 80 015 32 04
a8 009 27 05
B 2 004 16 0,75

| 5 [ 0,01 5 1,0

Exemplo de taboa de vida estatica de animais. x: idade; n : nimero de supervivintes 6 comenzar o
intervalo de idade x; Ix: proporcidn de individuos: proporcién de individuos superviventes ao comezar
6 intervalo de idade x; d : nimero de mortes durante o intervalo de idade de x a x+1; g : taxa de
mortalidade durante o intervalo de idade de x a x+1. (Fonte: Ecology, Smith & Smith, 2008)

A hora de construir as taboas de vida de determinados organismos podémonos
atopar con alguns problemas. Por exemplo nos vertebrados, debido a longa vida dos
animais, as xeracions podense solapar e reproducirse 4 vez. Nos insectos podemos
encontrarnos que todos os individuos se inclien na mesma clase de idade xa que
o seu ciclo de vida estd dentro dunha Unica estacién de cria. Nos vexetais moitas
veces resulta dificil e determinar a sua idade ou incluso identificalos, noutros casos
a mortalidade duns pode estimular o crecemento dos que sobreviven aumentando
biomasa ou as plantulas representar moi pouca biomasa.

Figura 7

@l5= | Idade (x)  ny Ik dy qx Ly Tx ex
o« 5876 1,000 5858 0,997 0,502 0,512 0,512
2 ST 18 0,003 2 0111 0,003 0010 3,278
[0 1020 16 0,003 12 0,750 0,002 0,007 2,625
[0 2030 4 0,001 0 0000 0001 0,005 8000
5 3040 4 0,001 -7 -1,750 0,001 0,005 7,000
5 400 11 0,002 5 0455 0,001 0,003 1,864
77 s0-60 6 0,001 2 0333 0001 0002 2,000
[ 6070 4 0,001 1 0250 0,001 0,001 1,750
50 70-80 3 0,001 3 1,000 0,000 0,001 1,167
[T 80-90 0 0,000 -1 0,000 0,000

50 90-100 1 0,000 1 1,000 0,000 0,000 1,500
52 100-110 0 0,000 1 0,000 0,000

50 110120 1 0,000 1 1,000 0,000 0,000 0,500
T 120130 0 0,000 0 0,000 0,000

Taboa de vida estética do poboacién de carballo Quercus robur da Selva Negra (Santiago de Compostela)
construida con datos das practicas de campo realizadas na materia de Ecoloxia | en curso anteriores.
x: neste caso a idade equivale o didmetro & altura do peito da drbore; n_: nimero de individuos
superviventes que tefien ese didmetro; /: proporcién de individuos superviventes ao comezar o intervalo
de idade de: numero de mortes durante o intervalo de idade de x a x+1; q,; taxa de mortalidade durante
o intervalo de idade de x a x+1. L : vida media de todos os individuos; T : tempo que lles queda por
vivir os individuos dende a idade X en adiante. e,: esperanza media de vida para os organismos vivos ao
comezo da idade x.

5. Curvas de supervivencia
5.1. Definicion

E a representacion grafica da probabilidade de supervivencia dun individuo
(poboacidn) ao longo dun periodo de tempo.

5.2. Conceptos relacionados

Mortalidade, Esperanza de vida.

5.3. Xustificacion

Ao cofiecer a probabilidade que ten un determinado individuo cando nace
de alcanzar determinade idade, obtés unha “imaxe instantanea” da poboacién en
cuestion. De este xeito, podes predicir como crecera ou diminuird a poboacidn no
futuro o que é particularmente importante no caso de especies que se encontran en
perigo de extincion, especies vulnerabeis, para establecer plans de recuperacion de
especies, etc.

5.4. Desenvolvemento

Existen tres tipos ideais de curvas de supervivencia:
Tipo I: convexa, mortalidade débil durante a maior parte da vida que aumenta
na senescencia a medida que se acerca 6 limite de idade. A supervivencia dos xuvenis

— S %

é alta. Viven ata 6 final da sua esperanza de vida fisioléxica. Tipica do ser humano,
outros mamiferos e alguns vexetais.

Tipo II: Taxa de mortalidade constante (independente da idade) ao longo da
vida. Tipica de aves adultas, roedores, réptiles e moitas plantas perennes.

Tipo lll: cdncava, con taxa de mortalidade infantil moi elevada, que despois
tende a ser moi baixa. Tipica de peixes e de moitos invertebrados.

Figura 8. Tipos de curvas de supervivencia ideais

Curvas de supervivencia tedricas

Logaritmo da supervivencia (Ix)

———
1

0 50 100
Esperanza de vida total

ACTIVIDADES PROPOSTAS

Desenvolverase a seguinte actividade practica no campo:

A practica terd lugar na Selva Negra no Monte Pedroso (Santiago de
Compostela) onde se estableceran parcelas permanentes con unhas dimensions de
50 x 50 m. Para facilitar o traballo a parcela dividirase en 25 sectores de 5 x 25 m.
Os alumnos dividiranse en grupos de 3-5 membros, aos que lles corresponderdn 1
sector. A primeira tarefa serd o replantamento dos sectores no marco da parcela
establecida. En cada sector identificaranse todos os individuos de diametro & altura
do peito ou (DBH nas suas siglas inglesas, i.e. diameter at breast heigth) > 4 cm (a
estas arbores denominarémolos pés maiores estas arbores xa estan marcados co
seu correspondente IDE mediante unha chapa de aluminio troquelada co devandito
numero), dos que se determinara a sua posicion, a sua especie (consultar ANEXO
lll, cunha lista das especies arboreas da Selva Negra), a sia DBH e a sua altura.
Ademais, para cada un destes individuos de DBH > 4 cm contarase o numero dos
individuos con DBH<4 cm correspondentes a cada especie que se atopen baixo a sta
proxeccion ortogonal. Todos estes datos incluiranse na folla de toma de datos (Anexo
I) . Nas apartado anotacidns deberanse de incluir observacidns sobre o estado da
arbore, sobre se é parte xunto con outros pés dunha mesma cepa, etc. As medidas
e anotaciéns a tomar detallaranse a continuacién e serd necesario posicionar
graficamente os pés maiores nun esbozo na cara posterior da folla toma de datos.

—— AV




Unidade

didactica 8 A poboacion

1. Medicion do diametro normal das arbores

A medicién do DBH realizase a 130 cm (Taboa 1 Anexo Il), mediante:

— Forcipula ou calibrador. Tratase dun calibre que pode alcanzar grandes
dimensiéns (i.e. 120 centimetros). Do mesmo xeito que un calibre
consta de dous brazos, un deles mobil, que se despraza sobre unha regra
perpendicular aos mesmos. Para realizar a medicion, a forcipula situase
perpendicularaoeixo dotronco, e posteriormente desprazase o brazo mébil
ata que devandito tronco queda aprisionado polos brazos (sen comprimir
a cortiza), procedendo a realizar a lectura. Dado que as arbores raramente
tefien unha seccién perfectamente circular, procederemos a promediar
duas lecturas perpendiculares correspondentes aproximadamente ao seu
maior e menor eixo.

— Cinta Pi. Tratase dunha cinta metdlica ou de fibra de vidro (o material
nunca pode ser eldstico) cuxa gradacion corresponde @ medida expresada
en cm e multiplicada por n (por tanto divide entre m o perimetro da
arbore), devolvéndonos o DBH en cm do tronco medido (perimetro
4 altura do peito = DBH * m). As cintas no envés tefien unha gradacién
estandar (coidado con non confundilas). No momento da medicion a
cinta situarase, en todo o contorno do tronco, perpendicular ao seu eixo
principal (comprobar que non estea torcida). Nada debe evitar o contacto
directo entre a cinta e o tronco que se vai medir.

Para axudar a medir a altura de 1.3 m empregarase un “T” de madeira coa lonxitude
do eixo maior de dita medida. Existen excepcidéns a esta altura de medicién en
determinadas circunstancias que se mostran na Taboa 1 do Anexo |. A medida sera
tomada unicamente nos pés maiores (definidos como DBH > 4 cm). A precisién da
medida do tronco serd de 1 mm.

2. Medicién da altura das arbores

A medicién da altura das arbores realizarase mediante:

— Pértegas telescépicas. Empregarase unha pértega con individuos que
non superen os 15 metros de altura. Situarémonos na vertical do punto
mais alto da drbore. Outra persoa afastarase e daranos as indicacions para
que alonguemos a pértega ata chegar ao apice da arbore. Nese momento
realizaremos a medida. A precisiéon da medida serd de 1 cm.

— Hipsometro. Empregaranse tres tipos de hipsémetros: Blume- Leiss, Silva
e Nikon. Os hipsémetros mediante calculos trigonométricos permitirannos
cofiecer a altura das arbores.

Cando usemos o hipsémetro Blume- Leiss (modelos BL6, BL7 ou BL8) dependendo
da altura da arbore situarémonos a 15, 20, 30 ou 40 m de distancia (a maior altura
da arbore maior distancia, debendo ser esta distancia similar & altura da arbore).
Esta distancia establecerase mediante: i) cinta métrica; ii) sensor laser; ou iii) visor
didptrico (ver mais abaixo). A medicidn realizase mediante un péndulo que se detén
ao soltar un gatillo (botdns fixadores-liberadores). Emprégase o ollo dominante

para observar pola mirilla (ou lifia de punteria). Se tes algun tipo de estrabismo a
medida poderia ser deficiente, pero existen trucos para corrixila. Mirase con ambos
os ollos. O gatillo libérase cando a roda solidaria (unida a agulla do péndulo) detense.
Obsérvase a copa da arbore e a base da arbore. A precisién da medida sera de 0,5
metros. Os resultados simanse se o observador esta ladeira arriba respecto a arbore
(distinto signo) e réstanse se o observador estd ladeira abaixo (mesmo signo). O BL6
canta con 2 gatillos que se empregaran para a base e a altura maxima da arbore.

Os modelos BL6 e BL8 contan cun visor didptrico que nos posibilita situarnos a
unha distancia de escala da arbore. Lanzase unha visual a través do visor diéptrico a
unha mira nunha arbore e obtense unha dobre imaxe. Cando a separacion dos dous
puntos da imaxe é de 45 cm, acharémonos a 15 m (e de forma andloga: 60 cm para
20 m, 90 cm para 30 m e 120 cm para 40 m).

Unha vez determinada a altura determinaremos a pendente para aplicar
o coeficiente de correccién. Para iso soltaremos o gatillo apuntando 4 altura dos
nosos ollos na base da arbore. Comprobamos que a medicién do angulo realizouse
na escala adecuada. Seguidamente, comprobaremos na tadboa situada no lateral do
instrumento (na parte superior) cal é o coeficiente k correspondente ao devandito
angulo para realizar a correccién de pendente. Unha vez cofiezamos o valor deste
coeficiente de correccion k, aplicaremos a seguinte férmula h’ = h — hk, onde h’ é a
altura real e h a altura medida.

En referencia ao hipsémetro Forest Prol de Nikon, tras acender o aparello no
botdn “power”, o botdén de “mode” presiénase 5 veces ata o modo de separacion
vertical (altura entre dous puntos Hgt + Hgt2) no que veremos polo visor as letras Hgt
parpadear. Posteriormente centrar no visor a cuspide da arbore e presionar o botén
“power”, veremos pestanexa Hgt2 e no visor lateral a lectura do dngulo e a distancia.
Posteriormente centraremos no visor a base da drbore e presionar o botén “power”;
no visor lateral poderemos observar as lecturas dos angulos e as distancias e a altura
da arbore.

Respecto ao uso do hipsdometro Silva, o seu funcionamento é similar, ainda
que so obteremos o dngulo formado a unha determinada distancia coa cuspide da
arbore (lembrade medir a distancia desde o observador & vertical da cuspide da
arbore). Teremos en conta deixar a xanela lateral & nosa esquerda. Cos dous ollos
abertos, e as mesmas indicaciéns que o apuntado anteriormente, alifiaremos a lifia
de medicién co punto mdis alto da arbore para medir. Anotaremos a medida da
esquerda que expresa o angulo en graos. Posteriormente realizaremos os calculos (
h = distancia 4 base da arbore* tana, onde a é o dngulo medido). Lembrade, realizar
medicidns a base da arbore, & altura da medicion do observador sobre a arbore e a
altura da cuspide, para poder calcular posteriormente a altura da arbore. A medida
sera tomada unicamente nos pés maiores (definidos como DBH>4 cm).

3. Determinacidn da posicion das arbores

A determinacion da posiciéon das arbores realizarase mediante a adquisicién das
coordenadas polares das arbores. Definiremos a posicién de cada arbore mediante

unha distancia e un angulo (sistema bidimensional). A partir dun punto determinado
(polo) determinaremos un segmento como eixo polar desde esta orixe e a posicion
da drbore. A lonxitude do segmento adquirirase mediante unha cinta métrica ou un
medidor laser (dispofieredes dun Hilti PD42 Kit ; tamén podedes usar o hipsometreo
Frestry Prol de Nikon na modo “ Act”). A precisidn sera de 1 cm. Do mesmo xeito
tomaredes a medida do angulo que devandito segmento forma co norte mediante
o emprego de diferentes tipos de compases con visores (Suunto KB-14/360 R OPTI
COMPASS -e Topochaix Mod. Universal). A precision sera de 0,5 graos. Empregade
0 aro que esta etiquetaxe cos numeros de maior tamafio. Lembrade mantede os
dous ollos abertos e mirar a través do visor co voso ollo dominante. Posteriormente
poderemos pasar de coordenadas polares a coordenadas cartesianas (rectangulares)
e realizar unha rotacién das mesmas. A medida serd tomada unicamente nos pés
maiores (definidos como DBH > 4 cm).

4. Calculo de pés menores

Considéranse pés menores os que non alcanzan 4 cm de DBH incluindo &s plantulas.
O calculo de pés menores realizarase debaixo da proxeccion vertical de cada arbore
medida, ainda que esta exceda os limites da parcela de traballo. Anotarase o nimero
de pés menores por especie.

AVALIACION

Os contidos tedricos-practicos desta unidade seran avaliados xunto cos das outras
unidades didacticas nun exame final ao remate da materia que valera 10 puntos
repartidos da seguinte maneira:

— Leccidns expositivas de cada unha das unidades didacticas = 6 puntos

— Seminarios = 1,5 puntos

— Cuestionarios realizados nas practicas de ordenador = 1,25 puntos

— Practicas de laboratorio e campo = 1,25 puntos
Este exame final consistira en varios tipos de preguntas escritas: preguntas curtas
con espazo limitado, preguntas con respostas graficas, preguntas de verdadeiro/
falso, resolucién de problemas, tema a desenvolver, etc. O alumno dispora dun
tempo limitado para contestar pero suficiente para razoar con calma as respostas
e para realizar os calculos necesarios na resolucién dous problemas. As respostas
erréneas poderan repercutir negativamente na nota final.

A asistencia as practicas de laboratorio, campo e ordenador, e un requisito
obrigatorio para aprobar a materia, mais non se punttda. O control de asistencia
farase mediante folla de firmas ou listaxe. Poderase solicitar ao alumno que presente
os datos obtidos en traballos practicos (Exemplo de cuestionario das practicas de
campo Anexo IV).

ANEXOS

Anexo |

Folla de toma de datos.

Anexo Il

Taboa 1. Altura da medida do Didametro normal das drbores ou do DBH ou didmetro
a altura do peito - Dap - de forma xeral e en presenza de condicidns excepcionais
(ilustraciéons modificadas de Martinez Chamorro et al., 2012).

CAUSA MEDIDA ILUSTRACION
En ausencia de excepcions Alturade 1,3 m.
O terreo estd inclinado A altura de 1,3 m medirase na

parte superior da pendente.

A arbore esta inclinada A altura de 1,3 m medirase na
parte do angulo agudo formado
entre a arbore e o terreo.

CAl MEDIDA ILUSTRACION

A arbore estd bifurcada Se a altura da bifurcacién se
acha entre 0,3 e 1,3 m consi-
déranse darbores independentes
e midense como no primeiro
caso desta taboa. Se a altura da
bifurcacion comeza a 1,3 m ou
por encima, midese a devandita
altura ou xusto por baixo da pro-
tuberancia da bifurcacién.

O tronco é irregular. Cando haxa protuberancias, ou
ramas & altura estandar de me-
dicion, a altura de medicion es-
tablecerase xusto por encima de
onde a forma irregular afecte ao
tronco.

Anexo Il

Lista de especies de arbores que se poden atopar na Selva Negra:
Arbutus unedo
Castanea sativa
Fagus sylvatica
Frangula alnus
llex aquifolim
Junglas regia
Laurus nobilis
Pyrus communis
. Quercus robur
10. Quercus suber
11. Salix atrocinerea

CRNOU A WNE

Para mais informacién sobre elas consultar Guia das Arbores de Galicia (Baia Edicidns,
2006) que se pode atopar na Biblioteca de Bioloxia da USC coa signatura: A VB 1996,
e na Biblioteca Xeral da USC coa signatura GA 39868.

Anexo IV

Exemplo de cuestionario a completar a partir dos datos recollidos na practica de
campo:

Poboaciéns

1. Acha a densidade de cada unha das poboaciéns e para o bosque. Expresa
a densidade en pés ha-1.

2. Acha a distribucién espacial de cada unha das poboaciéns. Emprega o
indice de Dispersion: A= s2/x (se A = 1 - Azar; se A > 1 > Contaxiosa; se A
< 1 - Regular ou Uniforme) Que conclusiéns podes extraer respecto a as
interaccidns bidticas?

3. Caracteriza a estrutura de idade das especies estudadas. Establece as
seguintes clases de DBH (relacionado coa idade) < 4; 4-10, 10-20; 20-30;
..., 110-120 cm. Representa as clases nun grafico de barras. Que forma ten
a piramide poboacional?

Crecemento poboacional

4. Constrie unha tdboa de vida estatica para Quercus robur. Representa a
curva de supervivencia. A que tipo de curva de supervivencia pertence
esta especie neste bosque? E alta a esperanza de vida das pldntulas de
Quercus robur?

